
Audes'a l vënt
Idiom: Gherdëina
Meludia:  Otto Dellago
Paroles:  Resi Mussner
Aranjament:  Otto Dellago

Audes’a l vënt tl bosch cassù,
l sofla y sofla plu y plu.
I lëns se storj tosc via tosc ca,
deguna rama gheneda ne n’à.

Audes’a l vënt che s’la brontla caora,
da chësc tëmp ne stan dedora.
Ie sté pra viere y cële pro
coche ala pleces ti sautel do.

Audes’a l vënt ju per ciamin,
pra furnel se n sta nosc min.
L lascia do, l s’archieta via y
ie me ndurmënze y ne l aude plu nia.




